DOA UNTUK KESEJAHTERAAN

Ya Allah, sesungguhnya kami bermohon pertolongan Mu,
kami meminta ampun kepada Mu, kami memohon petunjuk dari
Mu, kami beriman kepada Mu, kami berserah kepada Mu dan kami
memuji Mu dengan segala kebaikan, kami mensyukuri dan tidak
mengkufuri Mu, kami melepaskan diri daripada sesiapa yang
durhaka kepada Mu.

Ya Allah, sesungguhnya kami bermohon pertolongan Mu, kami meminta ampun kepada Mu, kami memohon petunjuk dari Mu, kami beriman kepada Mu, kami berserah kepada Mu dan kami memuji Mu dengan segala kebaikan, kami mensyukuri dan tidak mengkufuri Mu, kami melepaskan diri daripada sesiapa yang durhaka kepada Mu.  

Ya Allah, Engkau yang kami sembah dan kepada Engkau kami bersalat dan sujud, dan kepada Engkau jualah kami datang bergegas, kami mengharap rahmat Mu dan kami takut akan azab Mu kerana azab Mu yang sebenar akan menyusul mereka yang kufur

Ya Allah, jauhkan kami dari bencana perang, bencana senjata yang memusnahkan, bencana segala macam penyakit dan kesusahan.  Ya Allah, hentikanlah fitnah dan pertikaian yang terjadi di dunia hari ini.  Bahawasanya fitnah ini boleh membawa bencana memusnahkan kesejahteraan dan keamanan.

Ya Allah, hindarkanlah umat manusia daripada sebarang perselisihan dan permusuhan yang membawa kepada kehilangan jiwa dan kerosakan hartabenda.  Selamatkanlah institusi dan tempat-tempat suci Islam dari sebarang kemusnahan.  

Ya Allah, selamatkanlah kami dari segala keburukan dan janganlah Engkau jadikan kami tempat turunnya bencana, hindarkanlah kami dari segala bala kerana tidak sesiapa yang dapat menghindarkannya melainkan Engkau, ya Allah.

Ya Allah, dengan Rahmat Mu, Ya Tuhan yang amat kasih dari sekalian yang kasih, jauhkanlah kami daripada kekontangan air, kenaikan harga barang, kezaliman, fitnah dan ujian, wabak dan segala macam bala di negeri kami ini khasnya dan negeri-negeri mereka yang beriman serta negeri-negeri mereka yang cinta kepada keadilan dan keamanan sejagat.  

Cukuplah Allah sebagai pelindung bagi kami, Dialah sebaik-baik yang diharapkan.  Sebaik-baik pelindung dan penolong.  Selawat dan salam dari Allah ke atas penghulu kami Nabi Muhammad serta keluarga dan sahabatnya.  Maha Suci Tuhan yang ampunya kemuliaan dari apa yang mereka sifatkan.  Sejahtera atas sekalian rasul dan segala puji bagi Allah Tuhan seru sekalian alam.

Al-Fatihah…..

